
Se dise che'l parlar xe solo ingrese,

che ormai el dialeto nostro xe finio;

par ridare bisogna sberegare

e par contare essare qualcun.

Ma se te caschi drento a on'ostaria

che insieme al vin te cronpi di'a poesia,

sta', tento, 'a xe na busa, scanpa via:

l'Instabile Pessati xe na filosofia...

Par l'Instabile Pessati de traguardi no ghe n'è,

i xe quasi tuti mati, ch'i sia in vinti o in trentasiè;

s'te vuò vivare la vita e i pensieri mandar via,

salta drento e metemose a cantar

che l'Instabile Pessati xe qua.

